-DUCACION NO RURAL

Dende a fiestra
da escola dunha
aldea galega.
Reflexidns sobre

unha educacidon
PARA o rural

Breogan Lourido Corral

alicia reline, aproximada-

mente, unhas 30.000 enti-
dades singulares de poboacién
definidas, case a metade das
existentes no conxunto do Es-
tado. Sé en 75 desas 30.000
hai 5.000 ou mais persoas cen-
sadas. Mais de 2.000 desas en-
tidades estdn baleiras, 2.500
contan con un ou dous habitan-
tes e case 10.000 tefien menos
de dez. Os datos, por ben co-
fecidos que sexan, non deixan
de resultar preocupantes. Se-
gundo un informe do Ministerio
de Agricultura, un terzo dos nu-
cleos de poboacién galegos es-
tdn ao bordo da desaparicion.

O despoboamento leva consigo
a destrucién de patrimonio na-
tural e cultural, biodiversidade
e toponimia, paisaxe e calidade
de vida, soberania alimentaria e
riqueza linglistica. O esquece-
mento e a marxinacién aos que
vefien sendo sometidas as no-
sas aldeas son alguns dos princi-
pais motivos dese abandono. O
despoboamento constitle en si
unha cuestién global & que, do
mesmo xeito que a outras pro-
bleméaticas como o machismo, a
homofobia ou o cambio climéti-
co, se lle debe facer fronte den-
de un punto de vista transversal.

Na escola agodchanse segura-
mente algins dos porqués que
explican esa inercia que ao res-
pecto padecemos e, & vez, a
propia escola acubilla algunhas
das chaves para o cambio de
rumbo que pasan, mais que por
educar no rural, por educar para
o rural.

Nos centros educativos as rapa-
zas e os rapaces do rural maman
complexos de inferioridade. Si,
ainda a dia de hoxe. En certa
medida, nos colexios prepara-
mos as cativas e os cativos para
que se vaian das aldeas e non
animamos a vir ninguén. E di-
ficil transmitir algo distinto se
o claustro dunha escola rural
muda en mais dun 50% cada
ano e non hai estabilidade do
profesorado; ou se unha/un do-
cente realiza todos os dias unha




media de duas horas de viaxe
para chegar dende calquera ci-
dade galega a unha cativa vila
do interior ou da costa, tanto
ten, e conta, ansiosa, as xorna-
das laborais que lle faltan para
que remate o curso académico
e cambiar o seu destino.

Os programas de ensino des-
botan as riquezas e as posibi-
lidades da contorna rural, que
puidesen animar a pensar nunha
formacién e nun futuro digno e
de calidade aqui, en favor do
sofio do mundo urbano. A con-
taminacion, o balbordo, o estrés
ou a soidade que afoga a moi-
ta xente nas cidades, apenas se
compara co aire puro e a tran-
quilidade, co cultivo da terra,
cos paseos na natureza ou coa
oportunidade de estar ao con-
to nun camifo. Os libros de tex-
to presentes nas aulas do pais
citan como exemplo do sector
primario as oliveiras de Anda-
lucia e non o aceite de Quiroga
ou o vifio das Rias Baixas ou de
Valdeorras; antepofien a pesca
francesa ou a do Mediterraneo
por diante do bonito de Bure-
la, a pescada de Celeiro ou o
marisqueo da Costa da Morte;
e amosan a gandaria de Cen-
troeuropa antes que o sector
leiteiro de Mazaricos, do Savi-
fiao ou de Silleda, ou dos raba-
fios comunais de Manzaneda. A
lingua galega, sinal inequivoca
de ser da aldea, segue sendo
considerada e tratada, en moi-
tas ocasions, como un idioma
de segunda. O traballo agricola
e as mans cheas de terra contra-
pohnense a tecnoloxia e aos des-
pachos executivos, e as zocas
e o sacho das labregas dllanse
como antagdnicos & garabata
e ao coche de empresa. Resul-
ta complicado evitar complexos
e sentimentos de insignificancia
e menosprezo con este panora-
ma. Esa idea acrecéntase cando
lle engadimos a todo o anterior
as diferenzas evidentes entre os
mundos rural e urbano respec-
to & oferta cultural, 4 calidade
do transporte publico, ao acce-
SO a servizos esenciais ou a satis-

faccion de necesidades bésicas
como a sanidade.

Fronte a esta situacién é nece-
sario un cambio profundo no
modelo educativo. As escolas
deben dar resposta as inque-
danzas e &s necesidades que
se fan presentes na vida actual
—as nenas e os nenos de hoxe
tefien que medrar entre femi-
nismo e cooperacién, arredor
da defensa do medio ambien-
te e da inclusion— e han per-
seguir tamén, e dunha vez, esa
manida igualdade de oportu-
nidades e a non discriminacién
entre as persoas, independen-
temente do seu sexo, etnia, re-
lixién ou lugar de procedencia,
incluindo nese quefacer facilitar
e apoiar que cadaquén chegue
a ser aquilo que desexe ser, mu-
sica ou arquitecta, labrega ou
pintora, enxefieira ou gandeira,
e viva no lugar onde lle preste.
Namentres chega esa transfor-
macién (para cando as elites po-
liticas e administrativas tomen
nota das demandas e reivindica-
cidéns sociais), as rdas e as pra-
zas, as asociaciéns culturais e
os colectivos sociais, seguiran
sendo o viveiro onde alimentar
avances e progreso. Ao mesmo
tempo, nas aulas, as mestras e
0s mestres temos o deber e o
poder de contribuir a ese im-
pulso, a mudar a realidade pre-
sente e tornar o porvir un chisco
mellor.

Centrandonos na cuestiéon da
loita contra o despoboamento
e o0 abandono do rural, necesa-
riamente hai que pular pola pos-
ta en valor e o cofiecemento do
universo que o rural leva adheri-
do e apostar pola conservacion
do patrimonio natural e cultu-
ral que o rodea. Por fortuna, os
centros escolares e o persoal
docente, conscientes dos impe-
dimentos e trabas actuais e rei-
vindicando a transformacién do
sistema vixente, contamos con
certos recursos para reverter o
estado no que nos atopamos e
mellorar a percepcién da vida
nas aldeas; en definitiva, dispo-

fiemos de elementos para facela
mais atractiva, interesante e ra-
zodbel; alglns deles expdiense
a continuacién:

* Plans e proxectos de centro.
Partir dun Proxecto Educativo
identificador, traballado e re-
flexionado, que sexa o marco de
referencia fundamental da esco-
la onde se desenvolva, e no que
a concreciédn curricular achegue
a lexislacion educativa xeral as
caracteristicas propias da loca-
lidade. Ademais, seria desexa-
bel que os restantes programas
e actividades desefiados para
desenvolver no centro ao longo
do ano estivesen vinculados ao

mencionado proxecto educati-
vo e 4 realidade do lugar.

e Tradicién popular, conme-
moracions e festividades. A tra-
dicién e a cultura popular son
elementos que xeran identi-
dade e sentimento de perten-
za. Iniciativas como concursos
de carteis, recollidas de lendas,
escolmas de cantares e parti-
cipaciéon en desfiles ou actos
representativos, serven para po-
fier en valor, integrar e difundir
as celebraciéns mais propias de
cada sitio. O Entroido é proba-
belmente o evento popular con
maior arraigo en Galicia e a fes-
ta pola que se sente o meirande
orgullo propio, quizais porque
nenas e nenos participan, coné-

cena e forman parte dela dende
que son moi pequenas.

e Patrimonio. Profundar na his-
toria, conecer e visitar restos do
pasado que sobrevivan nos arre-
dores. Museos, castros, constru-
cions relixiosas, estradas antigas
ou bosques milenarios... saber
de onde vefio para elixir cara a
onde vou.

e Proxectos comuins e convi-
vencia con escolas da bisbarra.
Traballar en comin con outros
colexios limitrofes e compartir
tempos e espazos permite inci-
dir na necesidade e no valor da
cooperacién mutua; ao mesmo
tempo, axuda a xermolar as pri-
meiras relacions de amizade e
o sentimento de pertenza a un
grupo social mais amplo cunha
idiosincrasia propia.

e O agro galego. Os labores
do agro son consubstanciais ao
conxunto da xeografia galega
rural, ainda que segundo a zona
poden variar os costumes, 0s
apeiros, os produtos que se cul-
tivan, ou mesmo a época do ano
en que se realizan os diferentes
traballos. Aproximar as tarefas
agricolas ao alumnado, face-
las visibeis a través de exposi-

ciéns ou charlas, experimentalas
no horto escolar ou relacionalas
con outros contidos académicos
como o clima, a la, o refraneiro
popular ou as estaciéns do ano,
permite incidir no coidado do
medio, na importancia dunha
dieta sa e no beneficio e sobe-
rania que proporciona producir
o propio alimento.

e Sector primario. O sector pri-
mario é o mais caracteristico de
Galicia e esta ligado intimamen-
te ao rural. O vifio ou a pataca,
os produtos da horta, o leite ou
a carne e a riqueza pesqueira
son os mellores exemplos. Vi-
sitar explotaciéns gandeiras ou
agricolas, investigar sobre a vida
das adegas ou das confrarias e
saber das posibilidades para un
futuro digno no lugar onde se
reside, son acciéns que contri-
blen a valorizar e defender as
actividades coas que convivi-
mos e polo tanto a fixar poboa-
cién no rural.

e QOutros sectores de traba-
llo e saidas profesionais. Co-
fiecer actividades laborais que
desenvolve a xente do redor
—artesania ou industria, arte,
comercio, tecnoloxia ou comu-
nicacién...— coa idea de amo-
sar a diversidade e variedade
de opcidns que poden ser fac-
tibeis na contorna de cadaquén,
tamén nas aldeas.

e Contacto coa natureza, tran-
quilidade, desconexién. A vida
no rural, tamén na escola rural,
permite o contacto directo e in-
mediato coa natureza e posibi-
lita levar a cabo actividades no
medio apegado; debuxar, escri-
bir, ler ou realizar tarefas depor-
tivas ao aire libre; descubrir a
diversidade de especies autoc-
tonas de flora e fauna, e cofece-
las e respectalas; ou empregar o
exterior como un espazo mais
onde desenvolver dindmicas de
aula: todo isto fomenta o coi-
dado do contorno e a vision do
medio natural e rural como un
espazo atrainte, saudabel e de
gran valor.



e Lingua. O uso do galego
como idioma vehicular do cen-
tro, coidando a expresién oral e
respectando as slas regras na
comunicacion escrita; animar,
sendo exemplo, ao seu empre-
go como lingua habitual —xo-
gar, rir, explicar ou emocionarse
en galego—, admirando a sua
riqueza oral e as slas variantes
dialectais e fonoléxicas; amosar
iconas musicais ou audiovisuais,
atractivas para a rapazada, que
defendan e utilicen o idioma en
positivo...; ou ensinar a harmo-
nia que existe entre a lingua e
a contorna, son das mellores es-
tratexias de dignificacién e nor-
malizacién lingUistica.

e Arte, literatura e ciencia.
Achegarlle ao alumnado refe-
rentes do mundo artistico, lite-
rario ou cientifico que lle sexan
proximos, afondar na sta obra
e cofecer curiosidades da sua
vida, € viaxar, seguramente,
dende a Galicia alded cara a
todo o mundo.

e Exemplos. Mostrar nas au-
las mulleres e homes comuns
coas que conviven as rapazas
e os rapaces, admirar e recofie-
cer o seu traballo e darlle valor.
Achegar os centros as avoas e
aos avds, principais responsa-
beis de sermos hoxe quen so-
mos, aplaudir a sta relevancia e
solicitar a sia cooperacién; elas
e eles constitien a mellor ferra-
menta de transmisién cultural
("cando unha avoa se vai des-
aparece unha biblioteca”). En-
sinar a importancia do tecido
asociativo e ofrecer informacion
sobre diferentes movemen-
tos sociais que tefian existido
ou estean activos na contorna.
A construcion de persoas que
participen activamente na so-
ciedade é obxectivo prioritario
da escola; a0 mesmo tempo,
o sentimento de colectividade
forxa no ideario de cadaquén
a necesidade da unién e da rei-
vindicacién para avanzar e me-
llorar... canto precisamos disto
nas aldeas!

e Futuro. O mundo de mana
serd das pequenas e pequenos
que hoxe estdn nas nosas au-
las. E necesario que nesas brin-
cadeiras coas que xogan a ser
adultas debuxen un porvir onde
o legado cultural das nosas de-
vanceiras siga vixente, onde a
nosa lingua sexa medio normali-
zado de comunicacién, onde se
defenda o agro e a pesca, onde
as aldeas e o mundo rural sigan
contribuindo & mellora da so-
ciedade e do planeta... unhas
aldeas que se mantefian como
reservorio de riquezas culturais
e permanezan como simbolo
da identidade galega. Mestras e
mestres temos capacidade para
axudarlles &s crianzas a imaxinar
un porvir asi.

As anteriores referencias re-
presentan apenas uns poucos
apuntamentos de como, dende
as aulas, podemos contribuir &
educacién no rural, mais, espe-
cialmente, de como podemos
educar para o rural.

O mundo rural garda o cerne do
gue somos; a aldea forma par-
te de nés e debemos lograr que
tamén forme parte das nenas e
nenos; asi serdn quen de res-
pectala, valorala, coidala e vivi-
la. Ainda que poidamos pensar
que a rapazada actual perdeu
a identidade propia do pais, a
lingua ou a memoria... non é
certo: esas esencias seguen af
dentro, pendentes de espertar,
agardando que lles axudemos
a facelo. Unha perspectiva dife-
rente para mudar a inercia que
hoxe ameaza a nosa raiz.m

